
Contra o 'franquismo socioloxico'

Novas perspectivas historiograficas analizan desde Galicia o proxecto de modernidade da Il

Republica, a lexitimacién da ditadura ou a resistencia no rural

OSCAR IGLESIAS | 19 MAR 2010

"El origen de la enfermedad de nuestra democracia reside en la deslegitimacién de Franco
y el franquismo". Como mostra prudente, € un exemplo dos discursos que aboian nalguns
xornais ou no centro de plataformas como Libertad Digital ou Intereconomia. A reviravolta
semantica non da para a rexouba. E apoloxia do franquismo, e non chega 4 Fiscalia
porque non é delicto.

"Un dos grandes problemas é que os historiadores non estan nos medios", apén o
historiador Emilio Grandio. "Non é tanto a escola, senén a informacién, que s6 aborda
estas tematicas dramaticamente". Grandio, que coordinara a investigacion sobre a
represion na Coruia para As vitimas, os nomes, as voces e os lugares, o proxecto de
catalogacion da represién impulsado ao abeiro do Ano da Memoria 2006, situa agora o
traballo dos investigadores galegos: "Xa sabemos cantas vitimas houbo e o grao de
represion, agora imos intentar explicar por que durou tanto desde outras perspectivas”. A
Xunta recurtou nun 90% o orzamento do proxecto, que s6 chegou a 1939 -0 obxectivo era
1977-, mais os campos que contribuiu a anchear o apoio institucional @ memoria historica

seguen abertos.

Dionisio Pereira pescuda na
represion exercida pola
patronal

A resistencia dos labregos
fixo posible que existiran
fuxidos

A 'seguridade social' da
ditadura tifa moito que ver
co clientelismo

Galicia simase 4s lifias de
investigacion sobre a vida
cotia na Republica

Desde a lexitimacion social do franquismo, e a caracterizacion da
resposta social, & clandestinidade -reducida durante moito tempo
ao intento de sistematizacién de Hermut Heine A guerrilla en
Galicia (Xerais, 1980)- ou as feridas sen encoirar da Il Republica
como promesa real de modernidade, vitima desde finais dos 90
do revisionismo ultra. Grandio, que fixo a tese sobre a CEDA en
Galicia, publica agora A Il Republica en Galicia. Memoria, mito e
historia (Nigra-Tea), que servira para actualizar os traballos de
Bernardo Maiz (Galicia na Il Republica e baixo o franquismo,
1988) ou Carlos Velasco. Divideo en seis epigrafes, desde a
posicién da Igrexa ao funcionamento do poder local -a praxe vifa
de Primo de Rivera e da Restauracioén-, ata as eleccions do
Frente Popular. "As veces parece que a Il Republica sé existe
polos mortos", critica. "E logo céntalo e & xente sorpréndelle que
houbese plans de municipalizacién, naturismo ou revistas
satiricas".

Noutra analise, Dionisio Pereira publicara antes do veran Loita
de clases no mar e represion franquista contra os marifieiros
galegos (1864-1939), que sintetiza parte do traballo da sua vida.
O devalar do asociacionismo marifieiro e cdmo o esganaron.

Pereira documenta a represion "de clase" exercida pola patronal, tanto a de altura como a



conserveira, sobre os mantedores de ideas politicas e carné sindical en lifia de costa. Foi
prudente -un xulgado desestimou en 2007 a denuncia contra el por ter sinalado ao ex
alcalde franquista de Cerdedo como "presunto instigador" da represion-, mais todo o que
se di, nomes incluidos, volve estar constatado por via oral e arquivistica. Patronais como
a de Vigo-Bouzas, remarca, "foron parte activa nas represalias”.

Se en Catalufia levan tempo balizando o feminismo anarquista, os batallons de
traballadores ou o papel dos estalinistas catalans -liberados do PCE- durante o conflito, as
abordaxes da guerra, a resistencia e o ermo franquista en Galicia responden a media
estatal. Porén, os topicos de mansedume e entreguismo na retagarda popularizados -
tameén- entre os soldados republicanos que facian burla dos mariscos -0s reemprazos
forzosos de galegos, entre eles Celso Emilio ou Pousa Antelo-, non son faciles de
desarraizar en certo imaxinario estatal, malia ao asasinato de 4.200 galegos s6 entre
1936 e 1939, e en zona nacional.

Neste punto, o traballo exhaustivo de historiadores locais como Luis Lamela ou Xerardo
Agrafoxo, o primeiro en tirar fontes das causas militares, ou a sistematizacion da violencia
en Ourense e Lugo, a cargo de Xulio Prada e Maria Jesus Souto, visualizase tamén a
través dos 28 titulos de coleccions coma O fardel da memoria, de Ediciéns A Nosa Terra.
S6 Curuxas, o guerrilleiro que non cazou Franco, o libro que publicou o melidense Carlos
Parrado sobre Ramoén Varela, morto en 1967 -os derradeiros maquis foron galegos-,
vendeu 1.300 exemplares o ano pasado. "Un bestseller real ", di o director literario, Xosé
Henrique Acufia. "E a necesidade local e comarcal de facerse coas historias reais".

Entre as perspectivas historiograficas que pulan por situar o franquismo no estudo
cientifico, son xustamente as lifas de investigacion en historia da vida cotia, ainda
recente nas universidades espafiolas, as de prospeccién recente en Galicia. Se Euskadi e
Catalufia centran as analises no obreirismo e a burguesia, as primeiras aportacions
galegas ao debate transversal, onde collen antropoloxia simbdlica e economia moral, saen
do campo. Tratan a interaccion entre o campesifiado e a autoridade (Labregos no
franquismo, de Anxo Collarte, Difusora de Letras), a cuestion do acatamento (o recente
Xente de orde, de Ana Cabana, en 3C3) ou ambicionan unha aproximacion socioldxica
total, como Historia dun ermo asociativo. Labregos, sindicatos verticais e politicas
agrarias en Galicia durante o franquismo, de Daniel Lanero, que pronto publicaran 3C3 e
a Fundacion 10 de Marzo.

"As actitudes sociais son dinamicas. Os mesmos suxeitos, nas mesmas capas sociais,
consenten nuns ambitos e resisten noutros", resume Cabana. Era a Hermandad Sindical
de Labriegos y Ganaderos -despois Camaras Agrarias- a que contactaba co Servicio
Nacional de Productos Agrarios para reparar colleitas perdidas, do mesmo xeito que un
funcionario podia decidir quen tifia pension e médico. A destruccion da conciencia politica,
a resistencia dos mesmos labregos que facian viable a existencia de fuxidos ou o fracaso
relativo das politicas de repoboacién dos espazos agrogandeiros reconvertidos en
forestais a forza -se logo a autoridade repara parcialmente ocomun é polo lume que lle
prendian os labregos-, estudiada en Galicia por Eduardo Rico Boquete, complétase agora
coas mesmas achegas que valen para o Goberno de Vichy, o nazismo ou a dignidade nas
comunidades pequenas, caso de James C. Scott, o autor d'Os dominados e a arte da
resistencia.

Recunca Lanero a partir da seguridade social do franquismo, fio mitico que ainda perdura.
"Son dadivas que tefien que ver coa propaganda, resortes para favorecer adhesiéns
persoais que tefien moito que ver co clientelismo politico". Desa rede, convén, "sairon
moitos alcaldes no comezo da democracia”.

© EDICIONES EL PAIS, S.L.



